
1. HYSBYSIAD A CHWORWM
Gan fod cworwm yn bresennol, PENDERFYNWYD mai Piet Van Hove fyddai'n Cadeirio'r cyfarfod. Nid oedd unrhyw ymddiheuriadau.
0. Datganodd y Cadeirydd fod y cyfarfod ar agor, a chadarnhawyd bod hysbysiad o'r cyfarfod wedi'i roi i bob cyfarwyddwr.
NOD Y CYFARFOD
Dywedodd y Cadeirydd mai pwrpas y cyfarfod oedd ystyried ac, os tybir yn addas, cymeradwyo:
Cofnodion y cyfarfod diwethaf ar 19 Mawrth 2025;
Rheoli Risg; 
Fframwaith Perfformiad Derbynnydd Grantiau;
Archwiliad Cymru Fyd-eang III;
Crynodebau o Weithredoedd;

BUDDIANNAU CYFARWYDDWYR
Datganiad o fuddiannau  
Cadarnhaodd yr holl Gyfarwyddwyr a oedd yn bresennol nad oedd ganddynt unrhyw fuddiannau i’w datgelu yn y Cynigion nac unrhyw faterion eraill i’w trafod yn y cyfarfod yn unol ag adrannau 177 neu 182 o Ddeddf Cwmnïau 2006 (“Deddf 2006”) ac erthyglau cymdeithasu'r Cwmni. 
Cofnodion cyfarfod y Pwyllgor Archwilio, Risg a Sicrwydd Ddydd Llun 7 Gorffennaf 2025.

	Pwnc

	0



	Croeso a Chyflwyniadau (PVH)

Croesawodd PVH bawb i'r cyfarfod. Nid oedd unrhyw ymddiheuriadau. 

	Adolygu cofnodion y cyfarfod ar 19 Mawrth 2025 a chofnod gweithredu (PVH)
Cadarnhawyd bod cofnodion y cyfarfod ar 19 Mawrth 2025 (papur 1) yn gywir ac fe'u cymeradwywyd. 

Darparwyd y cofnod gweithredu (papur 1a) a'i adolygu. Mae'r rhan fwyaf o weithrediadau wedi'u cwblhau a gellir eu cau, a gwnaed y diweddariadau a ganlyn i'r gweithrediadau sy'n weddill/parhaus yn y cyfarfod:

1 (G9): adolygiad archwilio mewnol: Cadarnhawyd y bydd Taith yn cael ei archwilio fel rhan o gynllun archwilio mewnol Prifysgol Caerdydd 2025/2026. Gellir cau'r weithred hon.

2 (G2): Cyfarfod â COO: Mae'r cyfarfod â'r COO wedi'i aildrefnu a'i ganslo sawl gwaith. Yn aros am ddyddiad diwygiedig. Mae'r weithred hon yn parhau.  

3 (G3): Datganiad Sicrwydd Blynyddol: Cyflwynwyd y Datganiad Sicrwydd Blynyddol i Bwyllgor Cyllid ac Adnoddau Prifysgol Caerdydd ym mis Mai 2025. Gellir cau'r weithred hon. 

4 (G4): Learning Links International: Anfonwyd llythyr at Learning Links International ar 25 Mawrth yn amlinellu'r amodau yr oedd angen eu bodloni i ganiatáu i brosiectau Addysg Oedolion a'r Sector Ieuenctid barhau. Trafodir hyn ymhellach yn eitem 3 yr agenda. 

5 (G5): Prosiect Addysg Oedolion Learning Links International: Trafodir hyn ymhellach yn eitem 3 yr agenda.

6 (G6): Llywodraethu tynnu'n ôl/terfynu cyllid prosiect: Mae'r Cynllun Dirprwyo wedi'i ddiweddaru i gynnwys adran newydd yn benodol ar gyfer Perfformiad Rheoli Grantiau a fydd yn cael ei gyflwyno i Fwrdd ILEP Ltd ei gymeradwyo. Mae'r adran hon yn cynnwys penderfyniadau llywodraethu yn ymwneud â thynnu'n ôl/terfynu cyllid derbynnydd grant. Bydd gan y Cyfarwyddwr Gweithredol awdurdod ond bydd yn cael ei fonitro gan yr ARAC.

7 (G7): Archwiliad Cymru Fyd-eang III: trafodir hyn ymhellach yn eitem 4 yr agenda. 

	Rheoli Risg (LKD)
Rhoddwyd nodyn eglurhaol i ARAC gyda diweddariad ar reoli risg (papur 2), y Gofrestr Risgiau (papur 2a) a'r Parodrwydd i Dderbyn Risg (papur 2b).

Cofrestr Risgiau
Mae 20 o risgiau ar hyn o bryd: mae 10 yn uchel, 8 yn ganolig a 2 yn isel.

R0004: Mae'r risg hon wedi'i chau a'i rhannu yn ddwy risg newydd - 
· R0020: risg y bydd y rhaglen â thanwariant. 
· R0021: risg o dan ymrwymiad yn y cyllid llwybr. 

R0020: Gofynnodd PVH a yw'n bosibl lleihau'r risg o danwariant. Dywedodd LKD ei fod yn cael ei adolygu'n gyson a gofynnir i Dderbynyddion Grantiau hysbysu'r tîm os na fydd cyllid yn cael ei wario. Bydd mwy o sicrwydd ym mis Medi, pan fydd sawl prosiect Prifysgol yn cau ym mis Awst 2025. 

Holodd PVH a oedd y datblygiadau yn ymwneud â'r DU yn ail-ymuno ag Erasmus+ wedi'u hystyried yn y gofrestr risgiau. Dywedodd LKD bod Taith yn gweithio ar y dybiaeth y bydd yr iteriad cyfredol hwn o'r rhaglen yn cau ym mis Mawrth 2028, sydd eisoes wedi'i ystyried yn y gofrestr risgiau. 

Parodrwydd i Dderbyn Risg:
Mae Papur 2b yn rhoi trosolwg o sefydliadau ymgeisio Llwybr 1 2025 sydd â diffyg yn eu Datganiadau Ariannol diweddar. Cyflwynodd LKD ddull Taith ar gyfer Llwybr 1 2025 a chroesawodd drafodaeth a chymeradwyaeth ar lefel parhau â pharodrwydd i dderbyn risg ar gyfer y rhaglen. 

Derbyniodd Llwybr 1 2025 geisiadau gan 5 sefydliad a ddangosodd ddiffyg yn eu cyfrifon.

Cynhaliwyd gwiriadau Dun and Bradstreet ar gyfer pob un o'r 5 sefydliad.

Ystyriodd Uwch Dîm Arwain Taith y swm diffyg, statws credyd, arian yn y banc a'r swm y gofynnir amdani yn y cais.

Cynghorodd LKD, ar ôl dilyn y dull a amlinellir uchod, cytunwyd na fyddai Sheba Soul CIC, a ymgeisiodd yn y lle cyntaf am grant gwerth uchel trwy'r cynllun grantiau mawr ac sydd â statws credyd uchel iawn, yn gymwys ar sail gallu ariannol. Ar ôl hynny, cyflwynodd Sheba Soul Ensemble CIC apêl a chwyn. Yn dilyn trafodaethau yn ymwneud â'r mater hwn, fe'u gwahoddwyd i wneud cais am grant bach.

Mae Llywodraeth Cymru wedi cadarnhau mai cyfrifoldeb Gweithrediaeth Rhaglen/Bwrdd ILEP Ltd yw unrhyw benderfyniadau yn ymwneud â pharodrwydd i dderbyn risg ac nid yw wedi'i bennu'n benodol gan bolisi Llywodraeth Cymru.

Gofynnodd Gweithrediaeth Rhaglen Taith i aelodau ARAC a fyddent yn gyfforddus yn ariannu sefydliadau ymgeisio risg uchel iawn ond gyda chyfyngiadau ar derfynau ariannu uchaf (e.e. dim mwy na £60 mil) a'r lefel briodol o fonitro ar waith.

	Fframwaith Perfformiad Derbynnydd Grant (LKD, EM a HG)
Darparwyd y papurau a ganlyn ar gyfer yr eitem hon: Adolygiad Fframwaith Perfformiad Grant (Papur 3), Dangosfwrdd Perfformiad Grant Risg Uchel Mai 2025 (Papur 3a), Dangosfwrdd Perfformiad Grant - Pob prosiect byw Llwybr 1 (Papur 3b), Diweddariad Archwiliad Ariannol Ychwanegol (3c), Learning Links International (3d.)

Adolygiad Fframwaith Perfformiad Grant: Cyflwynwyd nifer o welliannau, megis cyfarfodydd sector misol.  Bydd Uwch Dîm Arwain Taith yn cyfarfod yn fisol i adolygu prosiectau sydd wedi'u huwchgyfeirio yn ystod y cyfarfodydd sector a phennu'r ymyraethau a gweithredoedd angenrheidiol.

Dangosfwrdd Perfformiad Grant Risg Uchel Iawn a Risg Uchel Mai 2025: Esboniodd HG y prosiectau ac ni chododd ARAC unrhyw sylwadau.  

Archwiliad Ariannu Ychwanegol: Rhoddodd EM ddiweddariad ar gynnydd yr archwiliadau sydd wedi'u cynnal mewn perthynas â'r cyllid ychwanegol sydd wedi'i ddyfarnu hyd yma.

Learning Links International (LLI): Yn dilyn gweithrediadau ARAC blaenorol, mae Taith wedi cyflwyno cyfarfodydd pob bythefnos gyda LLI ar gyfer prosiectau Addysg i Oedolion a'r Ieuenctid.  

Mae'r prosiect Ieuenctid yn datblygu'n dda ac ymddengys ei fod yn cael ei reoli'n effeithiol â'r dogfennau gofynnol yn cael eu cwblhau a'u dychwelyd yn ôl yr angen. 

Mae'r prosiect Addysg i Oedolion yn parhau i dan-berfformio ac mae'n gofyn am swm sylweddol o adnoddau staff i'w gefnogi (gweler pwynt 4, papur 3d).  

Mae Uwch Dîm Arwain Taith yn cynnig gosod terfyn amser (diwedd Awst/dechrau Medi) erbyn pryd y mae'n rhaid i'r prosiectau presennol gael eu cytuno a'u cymeradwyo. Bydd cyfathrebu ffurfiol yn cael ei anfon at LLI yn tynnu sylw at y ffaith y byddai methiant i fodloni'r dyddiad cau yn arwain at gychwyn camau cau prosiect ac adfer cyllid.   

	Archwiliad Cymru Fyd-eang III (EM)
Rhoddodd EM ddiweddariad ar lafar ar gynllun Cymru Fyd-eang III.

Nodwyd bod archwiliad Cymru Fyd-eang III yn ei gamau olaf. Cynhaliwyd yr archwiliad gan ddefnyddio samplau o drafodion ariannol a samplau anariannol, ac mae'r rhain wedi cael eu hadolygu gan y tîm. Bydd sylwadau yn cael eu coladu a'u hanfon at Gymru Fyd-eang, a bydd ganddynt ddwy/tair wythnos i ymateb. 

Mae EM yn anelu at ddiweddu'r archwiliad erbyn diwedd mis Gorffennaf 2025, i gyd-fynd â dyddiad cau Cymru Fyd-eang III. 

	Unrhyw Fater Arall
Ni chodwyd unrhyw fater arall. 

	Dyddiad y cyfarfod nesaf

Dyddiad y cyfarfod nesaf yw 24 Medi 10:00 - 12:00.

CYMERADWYO CYNIGION A DOGFENNAU ATEGOL
Ar ôl ystyriaeth briodol a gofalus, a gan gofio dyletswydd statudol y Cyfarwyddwyr i hyrwyddo llwyddiant y cwmni fel y nodir yn Neddf 2006, PENDERFYNWYD:
Bod y Cynigion a'r dogfennau a gyflwynwyd yn cael eu gwneud yn ddidwyll a'u bod er lles gorau'r Cwmni;
FFEILIO 
Cyfarwyddwyd yr Ysgrifennydd i ffeilio’r canlynol gyda’r Cofrestrydd Cwmnïau:
Ni chyfarwyddwyd unrhyw ffeilio.
DIWEDD Y CYFARFOD
Gan nad oedd unrhyw fusnes arall, daeth y cyfarfod i ben.


.............................................
CADEIRYDD Y CYFARFOD
